
  
  

EREV ŠABAT (hebr.) = predvečerje subote. 

Subota počinje sa zalaskom sunca u petak.  Nekoliko minuta prije zalaska sunca domaćica 

pali subotnju svijeću uz blagoslov: 

“Baruh Ata Adonaj Elo(h)enu Meleh (h)a-olam ašer kidešanu bemicvotav vecivanu le(h)adlik 

ner šel Šabat.” 

“Blagosloven si ti Gospode Bože naš Kralju svijeta, koji si nas posvetio svojim zapovjedima i 

zapovjedio nam da zapalim subotnju svijeću.” 

Subotnja večernja služba (Arvit šel Šabat) koja počinje iza zalaska sunca u petak sastoji se, 

kao i ARVIT na radni dan, “Kerijat Šema” sa uvodnim i zaključnim blagoslovima, te od 

TEFILA – s tim što subotom i praznikom amida obuhvata samo sedam blagoslova – jer se 

umjesto trinaest središnjih peticionih (ne smatra se primjerenim moliti se na Šabat ili praznik 

za konkretne stvari) pojavljuje blagoslov kojim se zahvaljuje Bogu zbog praznika ili Šabata 

kojim je posvetio jevrejski narod. 

S vremenom uvriježio se običaj da se redovni i obavezni dio bogosluženja predupredi 

izvjesnim psalmima i PIJUTIM.  

Tako se na subotnjoj večernjoj službi prije uvodnih blagoslova za Šema čitaju: Psalam 29 – 

(H)avu l-Adonaj, mistični PIJUT Leha Dodi (“Hajde dragi”) kojim se prisutni pozivaju da 

izađu u susret nevjesti kraljici Suboti – a potom Psalmi 92 i 93.  

  

ŠABAT (hebr.) - Subota, najveći jevrejski praznik. 

Na Šabat je strogo zabranjeno obavljanje bilo kakvog posla.  Poslovi koje je zabranila sama 

Usmena Tora nazivaju se AVOT MELAHOT (prototipovi poslova) – i ima ih trideset i 

devet.  Rabinsko zakonodavstvo zabranilo je i poslove koji proističi iz ovih trideset i devet – 

ili podsjećaju na njih. 

AVOT MELAHOT (hebr.) – doslovno: prototipovi (zabranjenih) poslova = trideset i devet 

kategorija posla čije obavljanje na Šabat je zabranjeno samom Usmenom Torom:  

1.    oranje,  

2.    sijanje,  

3.    žetva,  

4.    vezivanje snoplja,  

5.    vršidba ili mlaćenje žita,  

6.    vršenje ili rešetanje,  

7.    selekcija,  

8.    drobljenje,  

9.    prosijavanje,  

10.  miješenje,  

11.  pečenje,  

12.  striganje,  



13.  bijeljenje ili izbeljivanje, 

14.  mlaćenje (vune), 

15.  bojenje, 

16.  predenje,  

17.  pravljenje niti (na razboju), 

18.  uokviravanje osnove (na razboju), 

19.  tkanje, 

20.  raspredanje, 

21.  vezivanje, 

22.  odvezivanje, 

23.  šivanje, 

24.  paranje, 

25.  građenje, 

26.  rušenje,  

27.  dovršenje posla udarcem čekića, 

28.  hvatanje (lov) sa ili bez zamke, 

29.  klanje, 

30.  deranje kože, 

31.  štavljenje, 

32.  uklanjanje dlaka sa kože, 

33.  sječenje (kože), 

34.  pisanje, 

35.  brisanje napisanog, 

36.  vučenje linija na koži ili pergamentu, 

37.  paljenje vatre, 

38.  gašenje vatre, 

39.  prenošenje iz jednog domena u drugi. 

 


